
Vivarnadi Vishnu Sahasranamastotram

விவர்ணாதி³ விஷ்ணுஸஹஸ்ரநாமஸ்தோத்ரம்

ௐ ஶ்ரீக³ணேஶாய நம: ।
ௐ விஷ்ணுர்விஶ்வம் விஶ்வகர்தா விஶ்வஹ்ரு’த்³விஶ்வபாலக: ।
விஶ்வதூ³ரோ விஶ்வக³தோ விஶ்வாத்மா விஶ்வசேதந: ॥ 1॥
விஶ்வயந்தா விஶ்வதநுர்விஶ்வவித்³விஶ்வது³ர்க³ம: ।
விஶ்வாஜ்ஞேயாத்மகோ விஶ்வநிதா³நம் விஶ்வபாவந: ॥ 2॥
விஶ்வோத³யோ விஶ்வலயோ விவிஶ்வோ விஶ்வபாரக:³ ।
விஶ்வம்ப⁴ரோ விஶ்வமயோ விஶ்வபு⁴க் விஶ்வமோஹந: ॥ 3॥
விஶ்வாநந்தோ³ விஶ்வது:³க²தூ³ரோ விஶ்வஸுக²ப்ரத:³ ।
விஶ்வப்ரியோ விஶ்வஸகோ² விஶ்வத்⁴ரு’த்³விஶ்வரூபத்⁴ரு’த் ॥ 4॥
விஶ்வக்ரீடோ³ விஶ்வஸேவ்யோ விஶ்வதோ³ விஶ்வஸம்மத: ।
விஶ்வபோ⁴க்³யோ விஶ்வகு³ணோ விஶ்வசக்ஷுர்விரிஞ்சிக்ரு’த் ॥ 5॥
விஶ்வசக்ஷுர்மண்ட³லஸ்தோ² விஶ்வசக்ஷு:ப்ரகாஶக்ரு’த் ।
விஶ்வோ விஶ்வாந்தரோ விஶ்வதநு: விஶ்வப்ரசோத³ந: ॥ 6॥
விஶ்வாம்ஶோ விஸ்மயாவாஸோ விஶ்வகல்யாணபா⁴ஜநம் ।
விஶ்வபி³ம்போ³ விஶ்வநிதி⁴ர்விஶ்வமாயோ விபா⁴மய: ॥ 7॥
விவஸ்வந்மண்ட³லாந்தஸ்தோ² வித்³யாஸுக²ஸதா³த்மக: ।
விவஸ்வாந்விக்³ரஹாதி³த்யோ விவஸ்வத்³பா⁴ஸகோ விபு:⁴ ॥ 8॥
விகர்தநஸஹஸ்ராபோ⁴ விஷ்வக்ஸேநோ விகுண்ட²க:³ ।
வித்³யுத்பீதாம்ப³ரோ வித்³யாமந்தி³ரோ விஷ்டரஶ்ரவா: ॥ 9॥
விநாயகோ விப்ரப³ந்து⁴ர்வித்³யுத்த்வந்முக்³த⁴விக்³ரஹ: ।
வியத்³க³ங்கா³பதா³ம்போ⁴ஜோ விக்ரமக்ராந்தலோகக: ॥ 10॥
விரிஞ்சிநாபீ⁴கமலோ விநதாதநயத்⁴வஜ: ।
விஷாயநோ விஷத⁴ரஸ்வாமிஶய்யோ விஷோத³ய: ॥ 11॥

விஷாபஹாரீ விஷதி⁴ஸ்தோமகுக்ஷிர்வியத்ஸம: ।
விலயாம்பு³தி⁴விஶ்ராந்தோ விகாரரஹிதோ விது: ⁴ ॥ 12॥
விதி⁴ருத்³ரேந்த்³ரதா³ஸேரோ விபு³தா⁴வலிபக்ஷக:³ ।
விபு³தே⁴ஶோ விதூ⁴தாகோ⁴ விருக்³ணமது⁴கைடப:⁴ ॥ 13॥
விது⁴மண்ட³லமத்⁴யஸ்தோ² விது⁴ஸூர்யவிலோசந: ।
விது⁴ஸுந்த³ரவக்த்ராப்³ஜோ விது⁴ஹேதுஹ்ரு’த³ம்பு³ஜ: ॥ 14॥
விது⁴லேகா²நகோ² விஜ்ஞோ விப⁴யோ வித்³ருமாத³ர: ।
விஷண்ணாஸுரராட்த்ராதா விநாத²ஜநரக்ஷண: ॥ 15॥
விப⁴வோ விஹதாராதிர்விஸ்பஷ்டகமலேக்ஷண: ।
விரிஞ்சிவநிதாகீ³தோ விம்ரு’ஷ்டமணிநூபுர: ॥ 16॥
வித்³யுத்³ருசிரலக்ஷ்மீகோ விலஸத்ஸ்மேரசந்த்³ரிக: ।
விகஸ்வரஸுரோர்வீஜபுஷ்பமாலாநிபே⁴க்ஷண: ॥ 17॥
விரூபாக்ஷப்ரியோ வித்³வத்³த்⁴ரு’த³யாம்பு³ஜப³ம்ப⁴ர: ।
விமுக்தோ விஷயாஸக்தோ விபத்ஸமயபா³ந்த⁴வ: ॥ 18॥
விபுலோரா விஶாலாக்ஷோ விபுலாம்ஸோ விஜித்த்வர: ।
விமலோ விததக்²யாதிர்விஶ்வநாமா விபீ⁴ஷண: ॥ 19॥
விலாஸீ விலஸத்³பூ⁴ஷோ விவிதா⁴யுத⁴பா⁴ஸ்வர: ।
விஶ்வம்ப⁴ராபதிர்விஶ்வாதிக்ராந்தமஹிமா விதி:⁴ ॥ 20॥
விதி⁴த்ராதா விதி⁴தப:ப²லதோ³ விதி⁴தே³ஶிக: ।
விதி⁴ஸ்துதோ விதி⁴விது⁴ஶ்ரீகண்டா²த்மா விதீ⁴ஶ்வர: ॥ 21॥
விதி⁴ஶக்திப்ரதோ³ விஶ்வஶக்திர்விதி⁴விமோஹந: ।
விவிதா⁴த்மஜ்ஞாநப³லக்ரியாஶக்திர்விலக்ஷண: ॥ 22॥
விஶ்வோத்தமோ விஸத்³ரு’ஶோ வித்³வந்த்³வோ விக³தவ்யய: ।
விமத்ஸரோ விஶ்வஸித்³தி⁴ர்விஜிதாத்மா விமுக்தித:³ ॥ 23॥
விஶ்வம்ப⁴ராபா⁴ரஹரோ விஷ்வத்³ரீசீநவைப⁴வ: ।
விவித⁴ப்ராணிகருணோ வித்³ராவிதஜநாந்தக: ॥ 24॥
விதூ⁴தமாயாவிப⁴வோ விக்²யாதப³லபௌருஷ: ।

விநித்³ரோ விஜரோ வித்தோ விதோ³ஷோ விப²லக்ரிய: ॥ 25॥
விஜ்ஞாநவாதீ³ விமதோ³ விக்ரோதோ⁴ விஜிதேந்த்³ரிய: ।
விநேதா விஶ்ருதகதோ² விமலாஶயத³ர்ஶந: ॥ 26॥
விதர்கஹீநோ விருஜோ விபே⁴தோ³ விப்ரியாப்ரிய: ।
விஜ்வரோ விகசாம்போ⁴ஜசரணோ விநதாகி²ல: ॥ 27॥
விதி⁴கர்தா விதா⁴நஜ்ஞோ விதி⁴ர்விதி⁴ப²லப்ரத:³ ।
விதி⁴த்³ரு’ஷ்டக்ரியாப்⁴யர்ச்யோ விதி⁴ஹீநோ விதி⁴ப்ரிய: ॥ 28॥
விதி⁴ஸூத்ராப³த்³த⁴லோகோ விதி⁴வத்க்ரு’தகர்மப: ।
விஹிதத்யாகி³ஸம்ஶாஸ்தா விஹிதாவிஹிதாக³தி: ॥ 29॥
விஹிதாகி²லமர்யாதோ³ விதி⁴ருத்³ராதி³ஶாஸந: ।
விதி⁴வத்கர்மஸங்கோ³ப்தா விதி⁴வித்³வேஷிப⁴ஞ்ஜந: ॥ 30॥
விதா⁴த்ரு’த³ர்ஶிதபதோ³ விதி⁴லோபாபஹாபி⁴த:⁴ ।
விலஸத்கமலாவக்ஷா விப்ரதை³வோ விபத்³த⁴ர: ॥ 31॥
விது⁴வித்³யோதமாநாப்³ஜோ விரோசநஸுத³ர்ஶந: ।
வித்³விட்³ரக்தாசிதக³தோ³ விபந்நாப⁴யக்ரு’த்கர: ॥ 32॥
விஶுத்³த⁴விஜ்ஞாநக⁴நோ விஜ்ஞாநகலநப்ரபு: ⁴ ।
விதீர்ணவிமலப்ரஜ்ஞோ விஶ்ராணநஸுரத்³ரும: ॥ 33॥
விதி⁴கோடிஶதாநந்தோ³ விவாதா³விஷயோ விஶ: ।
விஹ்வலத்³விரத³த்ராதா விஷாடீந்த்³ரவிதா³ரண: ॥ 34॥
விவிதா⁴க்²யாநஸம்ஸ்தா²நநிர்மாதா விஶ்வதோமுக:² ।
விஷ்வக்³பு⁴ஜாநீகஶதோ விகசாப்³ஜாயுதேக்ஷண: ॥ 35॥
விஷ்வக்ஶிரா விஷ்வக³ங்க்⁴ரிர்விஷ்வக்ச்²ரோத்ரோ விஸ்ரு’த்வர: ।
விஷ்வகூ³ருர்விஷ்வகு³ரா விஷ்வக்கண்டோ² விபுஷ்கர: ॥ 36॥
வித்³யுத்த்வத்கேஶநிசயோ விடபிவ்ராதலோமக: ।
விஷ்ணுபத்³யாதி³தடிநீநாடீ³கோ விஷ்டபாக்ரு’தி: ॥ 37॥
விவஸ்வத்தநயோதா³ரத³ம்ஷ்ட்ரோ விஷ்ணுபதா³க்ஷிக: ।
விந்த்⁴யாதி³பூ⁴மித⁴ராஸ்தி²ர்வித்³யாஹாஸோ விகம்பந: ॥ 38॥

விபு³தே⁴ஶபு⁴ஜவ்ராதோ வியத்³வைத்³யோருநாஶிக: ।
விதி³க்கர்ணோ விதி⁴ஸ்தா²நமௌலிர்விஶ்வம்ப⁴ராபத:³ ॥ 39॥
விஹங்க³மவ்யாகரணோ வியந்மத்⁴யோ விராட்³வபு: ।
விதீ³ப்தஸந்த்⁴யாவஸநோ வித்⁴ரு’தோடு³ஸுமஸ்ரஜ: ॥ 40॥
விதீ³ர்ணகாண்ட³படஹோ வியத³ம்பு³நிஷிக்தபத் ।
விலயாபி⁴க்ரு’தாசாமோ விஶ்வாஹாரோ விஶ‍்ரு’ங்க²ல: ॥ 41॥
விஸ்ரு’த்வரதமஸ்ஸிந்து⁴மத்⁴யஸ்தோ² விக³தாஶய: ।
விலீநஶக்திர்விஶ்ராந்தோ விஹிதாத்மஸுகா²ஶந: ॥ 42॥
விக்ஷேபஹீநோ விக்ரு’திர்விகு³ணீ விக³தாவ்ரு’தி: ।
விலீநபுருஷாஜ்ஞாநோபாதி⁴த்³விஶ்வபராயண: ॥ 43॥
விஶ்வாத்³ரு’ஷ்டவஶத்யக்தயோக³நித்³ரோ விபு³த்³த⁴தீ: ⁴ ।
விஶ்வாப்³ஜநாபி⁴ர்விவித⁴ப்ராணிபீ³ஜக்ரு’தோத³ய: ॥ 44॥
விரிஞ்ச்யாதி³ப்ரஜாநாத²ஸமுத்பாதி³தஸத்ப்ரஜ: ।
விஶ்வபூ⁴ருண்மூலகந்தோ³ விஶ்வவ்ரு’த்³தி⁴விதா⁴யக: ॥ 45॥
விசித்ரவீர்யோ விசித்ரக்ரு’த்யோ விஶ்வகுடும்ப³க: ।
விசித்ராவதாரோ விஶ்வரக்ஷாவஹிதமாநஸ: ॥ 46॥
விசித்ராலயமாயேஶோ விஶ்வபாவநசேஷ்டித: ।
வித்³யாநிதி⁴ர்வித்³வதா³ப்தோ விரக்தஜநஶேவதி: ⁴ ॥ 47॥
வித்ரு’ப்தோ விரதோ விஸ்தோ² விக்ரீடோ³ விதி³தாத்மக: ।
விஹதேந்த்³ரியஸஞ்சாரோ விதி³தாவிதி³தேதர: ॥ 48॥
விபாபோ விகலோ விஸ்ஸ்வோ விபுண்யோ விபரோ வியத் ।
விது:³கோ² விஸுகோ² விஜ்யோ விவாயுர்விவிரோசந: ॥ 49॥
விஜலோ விக³தஸ்பர்ஶோ விரஸோ விக³தத்⁴வநி: ।
விக³ந்தோ⁴ விமஹத்தத்த்வோ விக³தாஹங்க்ரு’திர்வித: ⁴ ॥ 50॥
விரூபோ விக³தாபி⁴க்²யோ விஸ்த்ரீபா⁴வோ விபௌருஷ: ।
விக்லைப்³யோ விமநுஷ்யத்வோ விதை³வோ விக³தாஸுர: ॥ 51॥
விஶேஷோ விஶ்வதி⁴க்காரஶேஷோ விஶ்வதமோரவி: ।
விஸங்கோ³ விக³தாஸங்கோ³ விப³ந்தோ⁴ விஶ்வப³ந்த⁴க்ரு’த் ॥ 52॥

விபாணிர்விபதோ³ விஶ்வக்³ராஹீ விஶ்வாதிக³ஸ்யத:³ ।
விசக்ஷுர்விஶ்வத்³ரு’க்³விஶ்வஶ்ரோதா விக³தகர்ணக: ॥ 53॥
விப்ராணோ விவித⁴ப்ராணிப்ராணநோ விமநா விக:² ।
விஶுப்⁴ரோ வித்³யுதா³பீதஶிகா²ந்தஸ்தோ² வியத்பத:³ ॥ 54॥
விந்நோ விநாயகாதீ⁴ஶோ விக்⁴நஹர்தா விகாமந: ।
விஶ்வாஸீ விஶ்வஜநகோ விஶ்வாயுஷ்யோபஸங்க்³ரஹ: ॥ 55॥
விபத³ம்பு³தி⁴போதாங்க்⁴ரிர்விசாராஸஹநாக்ரு’தி: ।
விராஜத்³விக்ரமாதி³த்யோ விபஶ்சித்³க³லபூ⁴ஷணம் ॥ 56॥
வியச்ச²த்ரோ விது⁴மயாத³ர்ஶோ விஶ்வம்ப⁴ராஸந: ।
விரோசநப்ரதீஹாரோ வித்³யுந்மாலாமயாம்ப³ர: ॥ 57॥
விஷராஶிஸ்பு²ரத்பாத்ரோ விடநாயககந்து³க: ।
விதி³க்பதி³க்பாலப்⁴ரு’த்யோ விசரத்³வாயுசாமர: ॥ 58॥
விரோசநமுகோ² விப்ரமுகோ² விதி⁴ஹுதாஶந: ।
விடூ³ருர்விவித⁴க்ஷத்ரபா³ஹுர்விதி⁴கராங்க்⁴ரிக: ॥ 59॥
விஶ்வம்ப⁴ராதிவர்திஷ்ணுத³ஶாங்கு³லமஹாக்ரு’தி: ।
விஶ்வபூ⁴தமயைகாம்ஶோ விவிஶ்வத்ரிபதா³ம்ரு’த: ॥ 60॥
வித்³யாவித்³யாஸ்ரு’திக்ராந்தா விபு³தா⁴ஹவஸத்³த⁴வி: ।
விபந்யு விப்ரஸஞ்சிந்த்யோ விதாநமயவிக்³ரஹ: ॥ 61॥
விதாநக்ரு’த்³விதாநேஶோ விதாநாங்க³வபாஶந: ।
விதாநவீதிஹோத்ராத்மா விதாநாயுதது³ர்லப: ⁴ ॥ 62॥
விஜயீ விஜயாகீ³தநாமா விஜயதா³யக: ।
விஜயாஜயதுல்யாம்ஶோ விஜேதவ்யவிவர்ஜித: ॥ 63॥
விஶேஷஹீநசித்³ரூபோ விஶிஷ்டோ விக³தாஞ்ஜந: ।
விஶேஷணீபூ⁴தவிஶ்வோ விபு³தா⁴லிஸுதா⁴கர: ॥ 64॥
விஶ்வகேதுமநோஜ்ஞாங்கோ³ விது⁴ந்துத³நிக்ரு’ந்தந: ।
விஶ்வகேதுபிதா விஶ்வகேதுவைப⁴வவர்த⁴ந: ॥ 65॥
விஶ்வகேதுர்விஶ்வகேதுஜயீ விஶ்வப்ரலோப⁴ந: ।

விஶ்வகேதுஸ்மரோ விஶ்வகேதுவிஶ்வஜயப்ரத:³ ॥ 66॥
வித்³யாத⁴ராதி³விநுதோ விபூ⁴திஸமுபாஸித: ।
விபூ⁴திபூ⁴ஷிதமுநிர்விபூ⁴திமயவிஷ்டப: ॥ 67॥
விபூ⁴த்யலுப்³த⁴ஸ்வஜநோ விபூ⁴திவிப⁴வப்ரத:³ ।
விபூ⁴திது³ர்விபா⁴வ்யாத்மா விபூ⁴திஸமுத³ஞ்சந: ॥ 68॥
விததே²தரஸங்கல்போ விவிக்தப³ஹுலக்ரிய: ।
விவிக்தரூபோ விவிக்தநாமா விஶத³ஸத்³ரத:³ ॥ 69॥
விவிக்தசிஹ்நோ விஸ்பஷ்டபத்³மமாலோ விஶேஷகீ ।
விடீந்த்³ரஶ‍்ரு’ங்க³மகுடோ விஶதோ³பலகுண்ட³ல: ॥ 70॥
விஶ்வகேதுத⁴நு:ப்ராயப்⁴ரூலதோ விஸ்த்ரு’தாநந: ।
விஶ்வமாத்ராஶயஹரோ விலோலமது⁴பாலக: ॥ 71॥
விமுக்³த⁴நாஸிகாத³ண்டோ³ விஶாலஹநுஸுந்த³ர: ।
விஶ்வமாத்ராத⁴ர்மக³ண்டோ³ விநீலஶ்மஶ்ருமண்ட³ல: ॥ 72॥
விஶாலாக்ஷ்யாரக்தரேகோ² விஸ்தீர்ணஶ்ரீக்ரு’திஶ்ரவா: ।
விஶ்வமாத்ரு’கரக்³ராஹ்யசிபு³கோ விஶத³ஸ்மித: ॥ 73॥
விஶாலபா²லோ விஷஜக்³ரீவோ விஷஜரத்நத்⁴ரு’த் ।
விலம்பி³ஹாரருக்பூரவிஶதோ³ரஸ்த²லாந்தர: ॥ 74॥
விஷத்⁴ரேந்த்³ராயதபு⁴ஜோ விஷாணிரிபுமத்⁴யம: ।
விநிம்நநாபி⁴ர்விபுலஶ்ரோணிர்விவித⁴லேபந: ॥ 75॥
விநத³த்ஸ்வர்ணவலயோ வித்³யுத்³ர்வததிமேக²ல: ।
விஷாணிகரமுக்³தோ⁴ருர்யஜதூணீரஜங்கி⁴க: ॥ 76॥
விகூ³ட⁴ஜத்ருர்விஶ்வௌக⁴ஶரண்யாங்க்⁴ரிபயோருஹ: ।
விஸாரவஜ்ரசக்ராப்³ஜஹலகேத்வங்கத்⁴ரு’த்பத:³ ॥ 77॥
வித்³ருமாரக்தநக²ரோ விவிதா⁴ம்நாயநூபுர: ।
விமுக்³த⁴ஸ்நிக்³த⁴ரக்தாங்க்⁴ரிதலோ விஸத்³ரு’ஶாக்ரு’தி: ॥ 78॥
வித்³யாராஜோ வித்³யமாநோ வித்³யாகமலிநீரவி: ।
வித்³யமாநாகா³மீபூ⁴தப்ரபு⁴ர்வித்³யாது³ரந்வய: ॥ 79॥

வித்³யாவல்லீமூலகந்தோ³ வித்³யாநந்தா³ப்³தி⁴கே²லந: ।
வித்³யாலதோபக்⁴நபு⁴ஜோ வித்³யாம்போ⁴ருஹப³ம்ப⁴ர: ॥ 80॥
வித்³யாபத்³மமரந்தா³த்மா வித்³யாபுஷ்கரசந்த்³ரமா: ।
வித்³யாவிநயஸம்பந்நப்³ரஹ்மஹஸ்த்யாதி³ துல்யதீ:⁴ ॥ 81॥
வித்³யாநந்த³மயோ வித்³யாநந்த³பி³ம்போ³ விவித்³யக: ।
வித்³யாப்ரதா³யீ வித்³யாத்மா வித்³யாப²லமயாக்ரு’தி: ॥ 82॥
வித்³யாலக்ஷ்மீத்ரபாகீர்திதுஷ்டிபுஷ்டிஸதீவ்ரு’த: ।
விக்ராந்தோ விஹ்வலத்ராதா வியாதோ விநயாந்வித: ॥ 83॥
விரோத⁴ஹீநோ விஸ்நேஹோ விகு³ணோ விமதோ³ விம: ।
விக்லமோ விக³தாத⁴ர்மோ விவ்ரு’த்³தி⁴ர்விபரிக்ஷய: ॥ 84॥
விஸ்வேதோ³ விமலோ விஸ்ரஹீநோ விக்ஷுர்வித்ரு’ட்³விபீ: ⁴ ।
விப்ராக்ரு’தோ விபா⁴பிண்டோ³ விப்ரமாணோ விப³ந்த⁴ந: ॥ 85॥
விப்ரக்ரு’ஷ்டோ விகுர்வாணோ விஹாரீ விரலோத³ய: ।
விஶாம்பதிர்விஶ்ருதாத்மா விவிதா⁴ம்நாயம்ரு’க்³யக்ரு’த் ॥ 86॥
விவிக்தஸேவிநேதீ³யாந் விநாயகவிவர்ஜித: ।
விதை³வோ விப்லவாஹர்தா விதே⁴யாகி²லதை³வத: ॥ 87॥
விகுண்ட²லோகநிர்மாதா விகுண்டே²ஶோ விகுண்ட²ப: ⁴ ।
விகுண்டா²கூடதநயோ விகுண்ட²நக³ரீப்ரிய: ॥ 88॥
விகுண்ட²பத்³மமார்தண்டோ³ விகுண்ட²விப⁴வாஶ்ரய: ।
விகுண்ட²லோலோ விகுண்ட²நாரீநயநசந்த்³ரமா ॥ 89॥
விநதாஸுதஸத்³பா⁴ஹுபா⁴ஸகோ து³ர்விபா⁴ஸக: ।
விலோலதுளஸீமாலோ விகசாப்³ஜவிதூ⁴நந: ॥ 90॥
விஶதோ³பலமுக்தௌக⁴ச²த்ரத்³வயஸமஞ்சித: ।
விவஸ்வத³யுதச்ச²த்³மப்ரதீ³போ விசலத்பட: ॥ 91॥
விது⁴பி³ம்ப³மயப்ராஜ்யா ராத்ரிகோடு³ப்ரதீ³பித: ।
விமர்தோ³த்தா²பாரக³ந்த⁴மூர்சி²தாஶாப்ரபோ³த⁴ந: ॥ 92॥
விஶ்வம்ப⁴ராகராம்போ⁴ஜசாமராநிலஸேவித: ।
வித்³யுத்³பூ⁴ஷணபூ⁴ஷாங்க³ஶ்ரீமுகே²ந்து³ப்ரபா⁴ர்சித: ॥ 93॥

வித்⁴யம்ஸவிந்யஸ்தபு⁴ஜோ விஷ்வக்ஸேநாதி³ஸம்வ்ரு’த: ।
வித்⁴யண்ட³ரேணுஸஞ்சாரக்ஷமரோமாந்து⁴ஜாலக: ॥ 94॥
விஶ்வம்ப⁴ராரஜ:புஞ்ஜக³ணகாக³ண்யவீர்யவாந் ।
விஷ்டபத்ரயபூர்வோர்த்⁴வலோகவிஷ்கம்ப⁴கஸ்யத:³ ॥ 95॥
விரிஞ்சிகல்பாந்தஸாக்ஷீ விரிஞ்சிப்ரீதிவர்த⁴ந: ।
விரிஞ்ச்யயுதஸாஹஸ்ரஜநகோ விதி⁴பாவக: ॥ 96॥
விரிஞ்சித³த்தப்ரவரரக்ஷ:க²ண்ட³நபண்டி³த: ।
விரிஞ்சிகார்யநிர்வாஹோ விரிஞ்சிபரதை³வதம் ॥ 97॥
விரிஞ்சிபுத்ரோபதி³ஷ்டதத்த்வோ விதி⁴ஹ்ரு’தா³லய: ।
விபஞ்சீஶில்பதே³வர்ஷிஸங்கீ³தோ விதி⁴ஸௌஹ்ரு’த:³ ॥ 98॥
விதி⁴ஸத்த்வோந்மேஷகாரீ விதி⁴வக்ராடவீஹரி: ।
விதி⁴லோகாதிநேதீ³யாந் விதி⁴முக்திப்ரதா³யக: ॥ 99॥
விதி⁴ப³ம்ப⁴ரநாப்⁴யப்³ஜோ விதி⁴வக்த்ராப்³ஜபா⁴ஸ்கர: ।
விதி⁴லோகக்ரு’தஶ்ரேயா விதி⁴ப³ந்து⁴ர்விதீ⁴ஷ்டத:³ ॥ 100॥
விஷ்டபேஶீக்ரு’தவிதி⁴ர்விதி⁴த³த்தாகி²லாக³ம: ।
விதி⁴ஸௌபா⁴க்³யஸந்தா⁴தா விதி⁴சேதோவிஶோத⁴ந: ॥ 101॥
விஶ்வோபஜீவ்யோ விஶ்வாந்யோ விஶ்வாநந்யோ விட³ர்த³ந: ।
விஶ்வஶம்பு⁴ர்விரூபாக்ஷஜிஹ்வாரங்க³ஸ்த²லீநட: ॥ 102॥
விரூபாக்ஷஜடாகாஶக³ங்கா³வர்ஷப³லாஹக: ।
விரூபாக்ஷஶரண்யாங்க்⁴ரிர்விரூபாக்ஷத்ரிஶூலத:³ ॥ 103॥
விரூபாக்ஷத்³விஷத்³ப⁴ஸ்மாஸுரப்ராணவிநாஶந: ।
விரூபாக்ஷபரித்த்ராதா விரூபாக்ஷஶுப⁴ப்ரத:³ ॥ 104॥
விரூபாக்ஷப³லாதா⁴தா விரூபாக்ஷஜயப்ரத:³ ।
விரூபாக்ஷஸ்மயாஹர்தா விரூபாக்ஷேஷுபூ⁴தப:⁴ ॥ 105॥
விரூபாக்ஷஜயீ விப்⁴ராட்³விரூபாக்ஷவிபக்ஷஹ்ரு’த் ।
விரூபாக்ஷப்ரீதிபாத்ரம் விரூபாக்ஷமநோக³த: ॥ 106॥
விரூபாக்ஷமயோ வித்³த⁴விரூபாக்ஷதமோऽஶுப: ⁴ ।

விரூபாக்ஷாநந்தகோடிக்ஷயஸாக்ஷீ விரோத⁴ஜித் ॥ 107॥
விரூபநேத்ரஹ்ரு’த³யம் விரூபாக்ஷபிதாமஹ: ।
விரூபநேத்ரஸத்³ப³ந்து⁴ர்விரூபாக்ஷமுகோ²க்ஷித:³ ॥ 108॥
விரூபாக்ஷஸமாநாத்மா விரூபாக்ஷாஷ்டஸித்³தி⁴த:³ ।
விரூபாக்ஷமஹாதே³வோ விரூபாக்ஷமஹாகு³ரு: ॥ 109॥
விரூபநேத்ராந்தராத்மா விரூபாக்ஷஸமீரண: ।
விரூபாக்ஷபரிஜ்ஞேயதத்த்வோ விவித⁴மார்க³க்ரு’த் ॥ 110॥
விரூபாக்ஷப்³ரஹ்மஹத்யாஹரபி⁴க்ஷாப்ரதா³பந: ।
விரூபாக்ஷாப⁴யகரோ விரூபாக்ஷவிமோஹந: ॥ 111॥
விரூபநேத்ரோபபு⁴க்தவிஷவவீர்யவிநாஶந: ।
விரூபாக்ஷக்ரு’தத்த்ராஸோ விஶ்வப⁴வ்யமஹாதபா: ॥ 112॥
விரூபாக்ஷப்ரஜாரக்ஷோ விரூபாக்ஷவிமோக்ஷத:³ ।
விரூபாக்ஷமதாவிஷ்டபாஷண்ட³ஜநதாபந: ॥ 113॥
விரூபாக்ஷலலாடாக்ஷி வீதிஹோத்ராஹிதப்ரப:⁴ ।
விதி⁴ருத்³ராதி³குல்யாந்தர்வ்ரு’ஷ்டஶக்திஜலாம்பு³த:³ ॥ 114॥
விதி⁴ருத்³ராதி³மாநௌக⁴பூர்ணமாயாபயோநிதி: ⁴ ।
விஶ்வப்ராணாந்தரோ விஶ்வப்ராணாதி⁴ஷ்டா²த்ரு’பௌருஷ: ॥ 115॥
விநாயகாப்⁴யவஹ்ரு’திக்ரியாவிக்⁴நநிவாரக: ।
விநாயகாயுதாதீ⁴ஶ விஷ்யக்ஸேநோபஸேவித: ॥ 116॥
விநாயககராப்³தா⁴ராஸ்நபிதஶ்ரீஸ்வயம்வ்ரு’த: ।
விநாயகைகரத³நச்சே²த³ஶாந்தஸுத³ர்ஶந: ॥ 117॥
விநாயகஸமுத்³கீ³தோ விநாயகவரப்ரத:³ ।
விநாயகபரித்ராதா விநாயகப⁴யாவஹ: ॥ 118॥
விநாயகஶரண்யாங்க்⁴ரிர்விநாயகஶுப⁴ப்ரத:³ ।
விநாயகோத³ரஸ்தா²க்³நிஜ்வாலாவர்த⁴நமாருத: ॥ 119॥
விஶ்வஜந்தூத³ராக்³ந்யாத்மா விஶ்வாந்நப்ரதிபாத³க: ।
விஶ்வம்ப⁴ராபுண்யக³ந்தோ⁴ வித்³யுத்த்வத்புஷ்பஸத்³ரஸ: ॥ 120॥

விரோசநலஸத்³ரூபம் வியச்ச²ப்³தோ³ விடேட்³த்³த்⁴ரு’தி: ।
விரோசநஸக²ஸ்பர்ஶோ விது⁴ஜ்யோத்ஸ்நாவிகாதப: ॥ 121॥
விஷஶேவதி⁴கா³ம்பீ⁴ர்யம் விஶ்வஜ்ஞாநம் விவித்ஸுக²ம் ।
விஶ்வமங்க³ளமாங்க³ல்யம் விஶ்வபூருஷபௌருஷம் ॥ 122॥
விஶ்வம்ப⁴ராக்ஷமா வித்³யுத்³ருசிர்விக்ராந்தவிக்ரம: ।
வித்³யுத்த்வது³த³யோ வித்³யுத்³ப⁴ங்கோ³ விது⁴விபே⁴த³ந: ॥ 123॥
விகம்பநோ விஷநிதி⁴ஸந்நிவ்ரு’த்திர்விவித்பதி: ।
விநிவ்ரு’த்திர்விப்ரவ்ரு’த்திர்விபா⁴வஸுக³திர்வித:³ ॥ 124॥
விஶ்வாதி⁴கோ விடவராத்யுச்ச்²ரிதோ விடதா⁴ரய: ।
விடேந்த்³ரோ விடராட்ச்²ரு’ங்க³நிலயோ விடவர்த⁴ந: ॥ 125॥
விஷராண்மந்த²நோ வித்³யுத்ஸ்பு²ரந்மகரகுண்ட³ல: ।
விடகூடாக்ராந்தபு⁴ஜோ விஷத்⁴ரேந்த்³ரவிகர்ஷண: ॥ 126॥
விஷ்பு²ரத்³பு⁴ஜஸந்தோ³ஹபர்யாயாக்ராந்தமந்த³ர: ।
வித்⁴வநத்கரஸாஹஸ்ரப⁴ர்த்ஸிதார்ககரோத்கர: ॥ 127॥
விசலத்கசவ்ரு’ந்தா³ப்⁴ரமாலாஞ்ஜநவபுர்த⁴ர: ।
விஸ்தீர்ணவலிமத்³ரக்தகண்டோ² விம்ரு’தி³தப்ரஜ: ॥ 128॥
விவல்க³த்ப்ரு’து²லஶ்ரோணிர்விரணந்மணிகங்கண: ।
விப்⁴ரஸ்யதூ³ர்த்⁴வகௌஶேயோ விவித⁴த்³ருஸுமாப்லுத: ॥ 129॥
விவித⁴ஸ்வரஸம்பூர்ணமஞ்ஜுகீ³தவிநோத³ந: ।
விஷதீ⁴ந்த்³ரகரோத³ஞ்சத்பய:க்ஷாலிதஸத்பத:³ ॥ 130॥
விப்⁴ரமாக்ராந்தவிபு³த⁴வள்லவீத்³ரு’ஷ்டிமாநஸ: ।
விஸ்பு²ரத்³தா⁴ஸவிப⁴வத்⁴வஸ்தஸர்வாத்³ரிகஶ்மல: ॥ 131॥
விது⁴வக்த்ரஸ்மிதஜ்யோத்ஸ்நாவர்தி⁴தக்ஷீரவாரிதி: ⁴ ।
விஶிகா²பாங்க³நிஹதலக்ஷ்மீசித்தோ விநோத³பா⁴க் ॥ 132॥
விஶ்வாவஸ்வாதி³க³ந்த⁴ர்வகீ³யமாநகு³ணேஹித: ।
விதி⁴ருத்³ரேந்த்³ரகலிதஜயஶப்³தோ³ விஷார்த³ந: ॥ 133॥
விஶ்ராணநகு³ணாக்ராந்தகாமதே⁴நுஸுரத்³ரும: ।
விபு³த⁴த்³விபஸங்க்ராந்தக³திகா³ம்பீ⁴ர்யஸத்³கு³ண: ॥ 134॥

விது⁴மண்ட³லஸங்க்ராந்தமுக²கஞ்ஜப்ரபா⁴கல: ।
விபு³தா⁴ஶ்வோபஸங்க்ராந்தவைஶத்³யவிஶத³ஶ்ரவா: ॥ 135॥
விபு³தா⁴ஹாரஸங்க்ராந்தமாது⁴ர்யமது⁴ராத⁴ர: ।
விபு³த⁴க்ஷிதிவாமாக்ஷீக்ராந்தஸௌந்த³ர்யவிக்³ரஹ: ॥ 136॥
விஷரத்நோபஸங்க்ராந்ததேஜா விஶ்வப்ரமாணதி³த் ।
விஶ்வவ்யவஸ்தா²ஸந்தா⁴தா விஶ்வஸங்க்³ரஹநிக்³ரஹ: ॥ 137॥
விஷராட்சீ²கரர்க்ஷௌக⁴சித்ரிதாகாரபுஷ்கர: ।
விஷாக்லேத்³யோ விஷாதா³ஹ்யோ விஷதி⁴ர்விஷநாஶந: ॥ 138॥
விஶ்வமாத்ரு’ஸ்மரோந்மேஷோ விஶ்வமாத்ரு’ஸ்வயம்வ்ரு’த: ।
விஶ்வமாத்ரு’கடாக்ஷாலிபீயமாநபதா³ம்பு³ஜ: ॥ 139॥
விஶ்வமாத்ரு’ஸமாநாத்மா விஶ்வமாத்ரு’பரீக்ஷித: ।
விஶ்வமாத்ரு’ஸ்மிதாஹாரோ விஶ்வமாத்ரு’பதா³ங்கித: ॥ 140॥
விஶ்வமாத்ரு’கலாபூ⁴ஷோ விஶ்வமாத்ரத⁴ரஸ்ப்ரு’ஹ: ।
விஶ்வாம்பி³கோரோஜகும்ப⁴நாபி⁴லேபாயிதாக்ரு’தி: ॥ 141॥
விஶ்வமாத்ரு’முகா²ம்போ⁴ஜகஸ்தூரீதிலகத்³த்³ரு’ஶ: ।
விஶ்வமாத்ரு’ஶிரோஜௌக⁴மேக⁴மண்ட³லப்⁴ரு’த்கர: ॥ 142॥
விஶ்வமாத்ரு’குசோர்வீத்⁴ரவிஶ்ராந்தாத்³பு⁴தவாரித:³ ।
விஶ்வமாத்ரு’முகா²நங்கசந்த்³ரமண்ட³லமாநத:³ ॥ 143॥
விஶ்வமாத்ரு’முகா²ம்போ⁴ஜபீயமாநாத⁴ராம்ரு’த: ।
விஶ்வமாத்ரு’பு⁴ஜவ்யாஜிசம்பகஸ்ரக்³லஸத்³க³ல: ॥ 144॥
விஶ்வமாத்ரு’குசத்³வந்த்³வபீடி³தோரஸ்த²லஸ்ரஜ: ।
விஶ்வமாத்ரு’த்³ரு’ஶாப்⁴ரு’ங்கீ³பீதஹ்ரு’த்பத்³மஸத்³ரஸ: ॥ 145॥
விஶ்வமாத்ரு’கபோலாந்த:ப்ரதிபி³ம்பி³தஸந்முக:² ।
விஶ்வமாத்ரு’முகா²ம்போ⁴ஜப்ரதிமாப்⁴ரு’த்கபோலக: ॥ 146॥
விஶ்வமாத்ரு’ஶ்ரவோபூ⁴ஷாருக்பூரஶ்வேதிதாநந: ।
வித்³ருமீக்ரு’தபத்³மாஸந்நாஸிகாமௌக்திகாத⁴ர: ॥ 147॥
விஶ்வமாத்ரு’ஶிரஸ்ஸௌரீஶ்லிஷ்டக³ங்கா³க்ரு’தாப்லவ: ।

விஶ்வமாத்ரு’த்³ரு’க³ந்தாபா⁴க்ஷணநீலோத்தராத⁴ர: ॥ 148॥
விஶ்வமாத்ரு’த்³ரு’க³ம்போ⁴ஜஸங்கோசோந்மேஷதே³க்ஷண: ।
விஶ்வமாத்ரலகாக்ஷேபாஸஹநேந்து³கலாநக:² ॥ 149॥
விஶ்வமாத்ராநநாத³ர்ஶவ்ரு’ந்தஶ்சிபு³கத்⁴ரு’த்கர: ।
விஶ்வமாத்ரோஷ்ட²பீயூஷபாநத்யக்தஸுதா⁴க⁴ட: ॥ 150॥
விபஞ்சீஸ்வரஜில்லக்ஷ்மீகா³நமாது⁴ர்யவிஸ்மித: ।
விஶ்வமாத்ரு’ஸ்வர்ணலதாவபந்தாயதவிக்³ரஹ: ॥ 151॥
விஶ்வமாத்ரு’ஶ்ருதித்³வந்த்³வபூ⁴ஷணாயிதபா⁴ஷண: ।
விஶ்வமாத்ரு’வச:புஷ்பமரந்தா³பூரிதாஶய: ॥ 152॥
விஶ்வமாத்ரு’ஸ்வர்ணபுத்ரீபூ⁴ஷிதாங்கோபஶோபி⁴த: ।
விஶ்வமாத்ரு’மநோஜ்ஞாம்ஸலக்ஷ்மீலாலிதஸத்³பு⁴ஜ: ॥ 153॥
விஶ்வாம்பா³கரகஞ்ஜாதநகா²பா⁴ரஞ்ஜிதஸ்தந: ।
விஶ்வாம்பா³பாங்க³நீலாப்³ஜபூஜிதோ விஶ்வமந்மத:² ॥ 154॥
விஶ்வாம்பா³கைஶிகாமோதா³க்⁴ராணகேலிவிசக்ஷண: ।
விஶ்வாம்பா³ஸ்பர்ஶஸுகி²தோ விஶ்வாம்பா³மூர்த⁴சும்ப³க: ॥ 155॥
விஶ்வாம்பா³மோஹபாஶாப⁴வநமாலாவிபூ⁴ஷித: ।
விஶ்வாம்பா³குசகாஶ்மீரரஞ்ஜிதோத்தரஸத்பட: ॥ 156॥
விஶ்வம்ப⁴ராலஸத்ப்ரு’ஷ்டோ² விஶ்வாம்பா³த்³ரு’ட⁴ஸௌஹ்ரு’த:³ ।
விஶ்வம்ப⁴ராவிஶ்வமாத்ரு’மண்டி³தோப⁴யபார்ஶ்வக: ॥ 157॥
விஶ்வம்ப⁴ராத்⁴ரு’தாம்போ⁴ஜச்ச²த்ரோ விஶ்வம்ப⁴ராப்ரிய: ।
விஶ்வாம்பா³கரக³ஸ்வர்ணவாலவ்யஜநவீஜித: ॥ 158॥
விஶ்வம்ப⁴ராவிஶ்வமாத்ரு’வாமஸவ்யகுசக்³ரஹ: ।
விஶ்வம்ப⁴ராவிஶ்வமாத்ரு’ந்யஸ்தைகைகாம்பு³ஜேக்ஷண: ॥ 159॥
விஶ்வம்ப⁴ராஸமுல்லாஸோ விஶ்வாம்பா³மாநவர்த⁴ந: ।
விஶ்வாம்பா³நுநயாபி⁴ஜ்ஞோ விஶ்வாம்பா³வசநாநுக:³ ॥ 160॥
விஶ்வம்ப⁴ராவிஶ்வமாத்ரு’ஸவ்யாஸவ்யகரக்³ரஹ: ।
விஶ்வம்ப⁴ராக்ரு’ஷ்ணவேணீஸம்ஸேவாஸுகி²தாஶய: ॥ 161॥

விஶ்வம்ப⁴ரோபதி²பு⁴ஜோ விஶ்வாம்பா³கஶிபூத³ர: ।
விஶ்வம்ப⁴ராஶ்லேஷிதி³வ்யப⁴வ்யார்சாவிக்³ரஹாயுத: ॥ 162॥
விஶ்வம்ப⁴ராக³ர்ப⁴தா³தா விஶ்வாம்பா³போ⁴க³வர்த⁴ந: ।
விஶ்வம்ப⁴ராஸமுத்³த⁴ர்தா விஶ்வாம்பா³நித்யஸம்யுத: ॥ 163॥
விஶ்வம்ப⁴ராநித்யப³ந்து⁴ர்விஶ்வாம்பா³ஜந்மபூ⁴ருசி: ।
விஶ்வம்ப⁴ராகராம்போ⁴ஜஶுகஸம்ஸ்துதஸத்³கு³ண: ॥ 164॥
விஶ்வம்ப⁴ராக³ர்ப⁴லீநதி³வ்யௌஷதி⁴ஸமுத்³த⁴ர: ।
விஶ்வம்ப⁴ராதே⁴நுவ்ரு’ஷோ விஶ்வத⁴ர்மபராயணம் ॥ 165॥
விருத்³த⁴த⁴ர்மநிர்ஹர்தா விவித⁴த்ராத்ரு’விக்³ரஹ: ।
விஶ்வம்ப⁴ராபராதா⁴ரோ விஶ்வகஞ்சுகிதாக்ரு’தி: ॥ 166॥
விஶ்வபீ³ஜப்³ரஹ்மயோநிர்விஶ்வயோநிப்ரகல்பக: ।
விஶ்வவிஶ்வேதே³வதே³வோ விஶ்வபா⁴ஷாவிஶாரத:³ ॥ 167॥
விவித⁴க்³ரந்த²விஷயோ விஶ்வமந்த்ரார்த²ஸங்க்³ரஹ: ।
விவிதா⁴நந்தமந்த்ரார்தோ² விஶ்வமந்த்ராதி⁴தை³வதம் ॥ 168॥
விக்³ரஹோபலஸந்மந்த்ரோ விஶ்வமந்த்ரப²லப்ரத:³ ।
விஶ்வாம்நாயமயோ விஶ்வமந்த்ராதி³ர்விஶ்வமந்த்ரஸத் ॥ 169॥
விவிதா⁴ஸ்த்ரப்ரயோக³ஜ்ஞோ விவிதா⁴ஸ்த்ரமயாக்ரு’தி: ।
விவிதா⁴ஸ்த்ரோபஸம்ஹாரவேத்தா விஶ்வாஸ்த்ரப⁴ஞ்ஜந: ॥ 170॥
விஶ்வாஸ்த்ரவாரணாத்மாஸ்த்ரோ விஶ்வாஸ்த்ராஸ்ப்ரு’ஶ்யவிக்³ரஹ: ।
விஶ்வாஸ்த்ரப³லஸந்தா⁴தா விவிதா⁴ஸ்த்ரஸமுத்³ப⁴வ: ॥ 171॥
விததே²தரவாக³ஸ்த்ரோ விவிதா⁴ஸ்த்ரமஹேஶ்வர: ।
விவிதா⁴ம்நாயநிஶ்ஶ்வாஸோ விதீ³ப்தஶ்ருதிமஸ்தக: ॥ 172॥
விஶ்வவேதை³கஸம்வேத்³யோ விஹிதாம்நாயமஸ்தக: ।
விக்³ரஹாஞ்சாத்³வேத³வந்திஸ்துதோ விவித⁴வேத³வித் ॥ 173॥
விவிதா⁴ம்நாயஸந்மாலாநாயகோ விவ்ரு’தஶ்ருதி: ।
வித்⁴யர்த²வாதா³விஷயோ விலஸச்ச்²ருதிவல்லப:⁴ ॥ 174॥
விஶ்வம்ப⁴ராப்ரவிஷ்டாத்மத்⁴ரு’தபூ⁴தோ விலாக⁴வ: ।
விது⁴பூ⁴தாத்மஸம்புஷ்டவிவிதௌ⁴ஷதி⁴மண்ட³ல: ॥ 175॥

விஶ்வாநரஸுதாவிஷ்டஸ்வதேஜ:பாசிதௌத³ந: ।
விரோசநஸபா⁴ऽऽவிஷ்டஸ்வஶக்த்வுஜ்ஜீவிதப்ரஜ: ॥ 176॥
விபா⁴வஸுஸமாவிஷ்டஸ்வதேஜோவ்ரு’ஷ்டபூ⁴தல: ।
விஶ்வோபஸங்க்ராந்தஸச்சித்ஸுகா²ம்ஶோ விஶ்வவிப்⁴ரம: ॥ 177॥
விப⁴க்த்யர்தோ² விப⁴க்திஸ்த²ஶக்திரூபோ விப⁴க்திக்ரு’த் ।
விப⁴க்த்யகோ³சரபதோ³ விப⁴க்த்யாத்மா விப⁴க்திப்⁴ரு’த் ॥ 178॥
விஶ்வாபோஹோ விஶ்வவ்ரு’த்திர்விஶ்வஜ்ஞாநோ விபோ⁴ஜந: ।
விஶ்வஸ்ம்ரு’திர்விஶ்வநித்³ரோ விஶ்வஜாக³ரணோ வித்³ரு’க் ॥ 179॥
விஶ்வப்ரேமாஸ்பத³வதோ³ விஶ்வபூ⁴தாதி³வத்ஸல: ।
விஶ்வரத்நோத³ரோ விஶ்வவஸுஜித்³விஶ்வமந்தி³ர: ॥ 180॥
விஷஶேவதி⁴ஜாமாதா விஷதி⁴ஶ்வஶுரோத்தம: ।
விஶ்வப்ரியாபு³த்³தி⁴கு³ருர்விஶ்வஸூப்ரக்ரு’திப்ரிய: ॥ 181॥
விஶ்ரவஸ்தநயாதீ⁴ஶோ விஶ்ரவஸ்ஸுதஶேவதி: ⁴ ।
விஶ்ரவஸ்தநயோதா³ரத⁴நதோ³ விஶ்ரவஸ்ஸுத: ॥ 182॥
விஶ்ரவஸ்ஸுதஸம்ஸேவ்யோ விஶ்ரவஸ்ஸுதபா³ந்த⁴வ: ।
விஶ்ரவஸ்ஸுதஸந்த்ராதா விஶ்ரவஸ்ஸுதகாமத:³ ॥ 183॥
விஶ்ரவஸ்ஸுதஹ்ரு’த்³வாஸோ விஶ்ரவஸ்ஸுதசோத³ந: ।
விஶ்ரவஸ்ஸுதது³ர்ஜ்ஞேயோ விஶ்ரவஸ்ஸுததோஷித: ॥ 184॥
விஶ்ரவஸ்ஸுதத³த்தோத்தராஶோ விஶ்ரவாஶ்ரய: ।
விஶ்ரவஸ்தவயைஶ்வர்யப்ரத³லக்ஷ்மீத்³ரு’க³ஞ்சல: ॥ 185॥
விபு³தே⁴ஶ்வரத்³ரு’க்பத்³மஸஹஸ்ராமிதஸௌப⁴க:³ ।
விபு³தா⁴தி⁴பஸோத³ர்யோ விபு³தா⁴தி⁴பபாலந: ॥ 186॥
விபு³தே⁴ந்த்³ரோ விபு³த⁴ராட்³விதீர்ணவிபு³தா⁴லய: ।
விபு³தே⁴ந்த்³ராரிஸம்ஹர்தா விபு³தே⁴ந்த்³ரவிபத்³த⁴ர: ॥ 187॥
விபு³தே⁴ந்த்³ரவிபத்³ப³ந்து⁴ர்விபு³தே⁴ந்த்³ரப்ரஸாதி³த: ।
விபு³தே⁴ந்த்³ரக்ரு’தைஶ்வர்யோ விபு³தே⁴ஶ்வரகாமத:³ ॥ 188॥
விபு³தே⁴ந்த்³ரஶதைஶ்வர்யோ விரோசநஸுதாந்த³ந: ।

விபு³தே⁴ந்த்³ரக்ரு’தஶதக்ரதுர்விபு³த⁴நாத²ஜித் ॥ 189॥
விபு³தா⁴தீ⁴ஶபக்ஷபாதோ விபு³த⁴ஸ்த்ரீப்ரணர்தித: ।
விபு³த⁴ஸ்த்ரீலதோபக்⁴நோ விபு³தே⁴ஶ்வரஸாஹ்யக்ரு’த் ॥ 190॥
விபு³தே⁴ந்த்³ராயுத⁴ஸ்தா²த்மதேஜா விபு³த⁴தீ³பந: ।
விபு³தா⁴ஹாரிதஸுதோ⁴ விபு³தோ⁴த்ஸாஹவர்த⁴ந: ॥ 191॥
விபு³தா⁴ஸுரஸங்க்³ராமஜயலக்ஷ்மீஸமஞ்சித: ।
விபு³தா⁴ஸ்யாப்³ஜமார்தண்டோ³ விபு³தே⁴ந்த்³ரபுரோஹித: ॥ 192॥
விபு³தா⁴சார்யஸம்ஶாஸ்தா விபு³தா⁴சார்யதே³ஶிக: ।
விபு³தா⁴சார்யஸம்ஸ்துத்யோ விபு³தா⁴சார்யமாநத:³ ॥ 193॥
விபு³த⁴த்³ருமஸந்தாநபுஷ்பலக்ஷ்மீநிஷேவித: ।
விபு³த⁴த்³ருமமூலஸ்தோ² விபு³த⁴த்³ருமஜந்மக்ரு’த் ॥ 194॥
விபு³த⁴த்⁴வஜிநீபாலோ விஶாகா²மிதவீர்யத:³ ।
விஶாகா²தநயத்த்ராதா விஶாக²ஹ்ரு’த³யாந்தர: ॥ 195॥
விஶாக²விந்யஸ்தநிஜதேஜா விஜிததாரக: ।
விஶாகா²த்³பு⁴தத³ர்பாப்³தி⁴கும்ப⁴பூ⁴ர்விபு³தோ⁴த³ய: ॥ 196॥
விஶாக²ஷண்முகா²ஶ்ராந்தகீ³தஷட்³கு³ணபூ⁴ஷண: ।
விஶாகா²தநயவ்யூஹஸேநாபாலநபண்டி³த: ॥ 197॥
விஶாகா²ஸுதவித்³யாதோ³ விஶாகா²ஸுதசோத³ந: ।
விஶாக²ப்ரீதஹ்ரு’த³யோ விஶாக²பரிபூஜித: ॥ 198॥
விஶாக²நிர்த³ம்ப⁴ப³ந்து⁴ர்விஶாக²பரதை³வதம் ।
விஶாக²பரமோதா³ரதபோவல்லீப²லப்ரத:³ ॥ 199॥
விகைதவதபோரூபோ விதோ³ஷதபாஶ்ரய: ।
வித³ர்ஶநதப:ப்ராப்யோ விவிக்⁴நஸுதப:ப்ரிய: ॥ 200॥
விஷாதீ⁴ஶோ விஷாதீ⁴ஶசேத:கமலபா⁴ஸ்கர: ।
விஷாதீ⁴ஶப்ரதீசீதோ³ விஷேஶஜ்ஞாநதா³யக: ॥ 201॥
விஷாதீ⁴ஶாந்தராராமோ விஷாதீ⁴ஶஹ்ரு’தீ³ஶ்வர: ।
விஷாதீ⁴ஶ்வரவிஜ்ஞாததத்த்வோ விஷபதிப்ரிய: ॥ 202॥

vivarNAdiviShNusahasranAmastotram.pdf 15



விவர்ணாதி³ விஷ்ணுஸஹஸ்ரநாமஸ்தோத்ரம்

விவிக்தத்³வாரநவகப்³ரஹ்மபத்தநபா⁴ஸந: ।
விஸ்ருதாம்ரு’தஸம்பூர்ணப்³ரஹ்மபுர்யந்தருஜ்ஜ்வல: ॥ 203॥
விஶுத்³த⁴சக்ரநிலயோ விஶுத்³தா³ரித்³ரு’க³ர்சித: ।
விஶுத்³த⁴சக்ராவேஶிதாஸுப்ராப்யோ விவித⁴சக்ரக்ரு’த் ॥ 204॥
விவிக்தஷட்சக்ரபுரஸ்வாமீ விவித⁴சக்ரக:³ ।
விஶுத்³த⁴சக்ரோபரிஸ்த²பூர்ணசந்த்³ரோ விஶுத்³த⁴த்³ரு’க் ॥ 205॥
விது⁴பா⁴ஸ்வந்நாடி³காந்தஸ்ஸுஷும்நாக்³ரதலாலய: ।
விவிக்தோத்தா²பிதாஹீந்த்³ரஸ்ருதாம்ரு’தபஸத்ப்ரிய: ॥ 206॥
விரதஸ்வாந்தகமலப்ரதீதோ விதம:ப்ரப: ⁴ ।
விபராநுப⁴வாகாரோ விஶ்வஶூந்யவிசக்ஷண: ॥ 207॥
விவிகல்பஸமாத்⁴யாத்மா விவிகல்பஸமாதி⁴பா⁴க் ।
விவிகல்பஸமாத்⁴யாஸ்யோ விவிகல்பஸமாதி⁴த்³ரு’க் ॥ 208॥
விகல்பிதஸமாதி⁴ஸ்த²புருஷாஜ்ஞேயஸத்பத:³ ।
விவிக்தஸச்சித்ஸுகா²த்மா விஶ்வமாயாது³ரந்வய: ॥ 209॥
விகல்பிதத³பா⁴வாநாகலிதோ விலயோத³ய: ।
வித்³யாவித்³யோபாதி⁴ஹீநோ வித்³யாவித்³யாப்ரகல்பந: ॥ 210॥
விஶேஷஹீநசித்³ரூபமாயாகல்பிததே³ஹபா⁴க் ।
விவாதா³விஷயாவார்யமாயோ விப்ரக்ரு’திப்ரப: ⁴ ॥ 211॥
விஷுவாத்³யபரிச்சே²த்³யோ விபா⁴வர்யாதி³கல்பந: ।
விபா⁴வர்யாத்³யவயவவத்ஸராத்மகசக்ரக்ரு’த் ॥ 212॥
விநிரோதா⁴ப்³த³சக்ரோருவேகா³த்தபுருஷாயுஷ: ।
விஶ்வத்த்ராணாத்மசரணப்ரஸந்நத்⁴ருவஸத்³க³தி: ॥ 213॥
விப்⁴ரமத்காலநேமிக்⁴நோ விஷுவோ விஷுவப்ரபு: ⁴ ।
விகாலசக்ரபத³கோ³ விவஸ்வத்³ப்⁴ரமணாதிக:³ ॥ 214॥
விவஸ்வதா³யு:கலநோ விவஸ்வத்ஸுதஶாஸந: ।
விவஸ்வத்தநயோதா³ரத³ண்ட³பாஶாஹிதப்ரப:⁴ ॥ 215॥
விகலாகாஷ்டா²தி³ஸத்யகாலோ விஶ்வோத்தராபத:³ ।
விபூர்வோ விப்ரதீசீகோ விதி⁴லோகாதி³த³க்ஷிண: ॥ 216॥

விவஸ்வத்³த்³விது⁴தாராதி³ப்⁴ரமணாகோ³சராலய: ।
வித்⁴வாதி³மச்சி²ம்ஶுமாரசக்ரநித்யப்⁴ரமாவஹ: ॥ 217॥
விஶ்வாமித்ராதி³ஸப்தர்ஷிபூஜிதத்⁴ருவலோகக்ரு’த் ।
விஶ்வாமித்ராதி³ஸப்தர்ஷித³த்தஜ்யோதிர்மயக்ஷிதி: ॥ 218॥
விவிக்தநக்ஷத்ரபதோ² வியத்³க³ங்கா³து⁴நீத⁴ர: ।
விவஸ்வத்ஸ்யந்த³நாதா⁴ரோ விது⁴லோகரஸாவஹ: ॥ 219॥
வித்³யுத்³விவஸ்வத்³வருணாத்³யாதிவாஹிககல்பக: ।
விரோசநஜ்யோதிராத்³யாபுநராவ்ரு’த்திமார்க³க்ரு’த் ॥ 220॥
விதூ⁴தகலுஷோதா³ரப⁴க்தத³த்தாத்மரூபக: ।
விமாநப்ரவராநீதப⁴க்தத³ர்ஶநகௌதுக: ॥ 221॥
விதி⁴ருத்³ராதி³ஸத்காரதுஷ்டப⁴க்தப்ரியம்வத:³ ।
வித்³யுத³ம்ப³ரஸச்ச²ங்க²சக்ரப⁴க்தக³ணாவ்ரு’த: ॥ 222॥
விமுக்தநித்யமுக்தாத்மஸேவிதோ விச்யுதிஸ்வக: ।
விமுக்தநயநாநந்தோ³ விமுக்தஹ்ரு’த³யப்ரிய: ॥ 223॥
விமுக்தஹ்ரு’த³யாராமோ விமுக்தோக்தாத்மதத்த்வக: ।
விமுக்தஜநஸம்வாதீ³ விமுக்தஜநதர்பண: ॥ 224॥
விரஜாதோயஸம்ஸர்கா³ப்ராக்ரு’தாத்மக்ரு’தஸ்வக: ।
விரஜாதீரகாந்தாரவிஹ்ரு’தோ விரஜாப்ரிய: ॥ 225॥
விரஜாதோயஸம்ஸர்கா³த்ப்ராக்ரு’தாத்மீக்ரு’தஸ்வக: ॥ 226॥ (only one line)

விரஜாதீரதுளஸீவநதே³வீநிஷேவித: ।
விரஜாதோயகணபா⁴க்ஸுக³ந்தி⁴பவநார்சித: ॥ 227॥
விரஜாதோயகபடஸச்சிதா³நந்த³விக்³ரஹ: ।
விரஜா விரஜாதோயஸுஸ்நாதோ விரஜாபதி: ॥ 228॥
விரஜோர்மிச்ச²டாடோ³லாவிஹாரீ விரஜாந்தர: ।
விரஜாதே³வதாகேலிர்விரஜாவிப்⁴ரமாஶய: ॥ 229॥
விரஜாமீநநயநாகராலிங்கி³தகந்த⁴ர: ।
விரஜாவர்தநாபீ⁴த்³ரு’க்³விரஜாபுலிநாஶ்ரய: ॥ 230॥

விரஜாகுசகஞ்ஜாதகோஶக்³ரு’த்⁴நுகரத்³வய: ।
விரஜாவிஹக³ஶ்ரேணிகாஞ்சீ விக⁴டநோத்கர: ॥ 231॥
விகுண்ட²லக்ஷ்மீது³கூலவிரஜாம்பு³விலோலந: ।
விரஜாமுக²கஞ்ஜாதசும்ப³நோ விரஜோத³ய: ॥ 232॥
விரஜாபு⁴வநக்ரீடா³நிர்ஜிதப்ரேயஸீக³ண: ।
விரஜாஜலகூ³டா⁴த்மா விரஜாக்லேதி³தாம்ப³ர: ॥ 233॥
விரஜாதீரவிஹரத்³வைமாநிகக்ரு’தோத்ஸவ: ।
விரஜாஜலஜந்த்வோக⁴முக்தௌக⁴பரிபூஜித: ॥ 234॥
விரஜாம்ரு’தபாநாப்தப்³ரஹ்மாநந்த³புரீஜந: ।
விரஜாஸலிலாதா⁴ரோ விரஜீபூ⁴தமாயக: ॥ 235॥
விரஜாபத³தீரஸ்தோ² விரஜாபரிகா⁴லய: ।
விரஜாகா³த⁴ஸலிலபீ⁴தபீ⁴தவிரிஞ்சந: ॥ 236॥
விரஜாதோயபாநாப்தவித்³யாப⁴க்தஜநேதி³த: ।
விநாயகத்⁴வஜப்⁴ராஜத்³விமாநவரபூ⁴ஷண: ॥ 237॥
வியத்³விமாநவிப்⁴ராஜத³ப³லாதாரகாவிது:⁴ ।
விகுண்ட²நக³ரீநாரீநீராஜிதபதா³ம்பு³ஜ: ॥ 238॥
விகுண்ட²பௌரீநேத்ராலிலீயமாநோத்ஸவாஸவ: ।
விஸ்பஷ்டேந்தீ³வராபா⁴த்மலக்³நலக்ஷ்மீமுகே²ந்து³ப:⁴ ॥ 239॥
விஶ்வாம்பா³ஹேமபுத்ரீப்⁴ரு’த்³வக்ஷோநீலாஶ்மபீட²க: ।
விது⁴பி³ம்போ³பரிஸ்தா²ர்கபா⁴நுவித்³யோதிதாம்ப³ர: ॥ 240॥
விவேலாத்மப்ரபா⁴பூரநீலீக்ரு’தமஹாஹிப: ।
விஷத்⁴ரமூர்த⁴ஸாஹஸ்ரரத்நாபா⁴லேபசித்ரித: ॥ 241॥
விஸாரிதைகபா³ஹ்வக்³ரகங்கணாபா⁴ஞ்சிதேந்தி³ர: ।
விஶ்வாம்பா³கரகஞ்ஜாதலக்ஷ்மீலாலிதஜாநுக: ॥ 242॥
விசித்ரதி³வ்யாப⁴ரணாம்ஶுகாபா⁴ஸிந்தூ⁴த³யஶ்ரீமுக²சந்த்³ரபி³ம்ப:³ ।
விஷ்வக்க்ரு’பாத³ர்ஶிதகாமபூரநகே²ந்து³பி⁴ந்நாங்கு³லிபாத³பத்³ம: ॥ 243॥
விஶ்வாலயவ்யாபிவிசித்ரக³ந்த²மல்லீதுலஸ்யம்பு³ஜசும்பி³தாங்க:³ ।

விஶ்வம்ப⁴ராவாஸிதசாருக³ந்த² விப்தாங்க³நீரந்த்⁴ரபதத்³விரேப:² ॥ 244॥
விவ்ரு’த்தரத்நோபதி⁴புஷ்பமாலாக்³ரு’ஹீதக³ந்தா⁴த்³பு⁴தகேஶவேஶ: ।
விசித்ரபூ⁴ஷாம்ப³ரவைஷ்ணவஸ்த்ரீஸங்கீ³தநாட்யாகலநஸ்மிதாஸ்ய: ॥ 245॥
விநாயகோதா³ரஸுபர்ணகம்பநப்ரபூ⁴ததி³வ்யாநிலலோலிதாலக: ।
விரிஞ்சிநா த்³யுந்மகுடப்ரபா⁴ஜ²ரீநிஷிக்தபாதோ³ விவிதா³ஶயாஞ்சித: ॥ 246॥
விநாயகஶ்ரௌதரதா²தி⁴ரூட⁴ஸத்³விநாயகாபாங்க³ஸுதா⁴மயாக்ரு’தி: ।
விசித்ரஸாஹஸ்ரஸுமாதி⁴ரோஹதாத்³விநாயகோதா³ரக³லம் ஸுகா²தி³யம் ॥ 247॥
பராப⁴வஜ்யேஷ்ட²கமாஸபூர்ணிமாதிதௌ²ஸமாப்திம் க³மிதாஸகௌ க்ரு’தி: ।
ஸுகே²ந ராமேண ஸமர்பிதா ஹரே: பதா³ப்³ஜயோராவிது⁴பா⁴ஸதாந்தராம் ॥
பராப⁴வாஷாட⁴ஶுத்³த⁴த்³வாத³ஶ்யாமஸகௌ க்ரு’தி: ।
ராமேண ஸர்வா வ்யாக்²யாதா ப்ராபிதா ச ஹரே: பத³ம் ॥
॥ ஏவம் ஸஹஸ்ரநாமாநி க்ரு’த்வா ப⁴க³வதே க்ரு’தி நாயகாய ஸமர்பயதி ॥
॥ ஶ்ரீ ஹயக்³ரீவார்பண மஸ்து ॥
இதி விவர்ணாதி³ விஷ்ணுஸஹஸ்ரநாமஸ்தோத்ரம் ஸம்பூர்ணம் ।

